
interest mandamus, ut praefatos exactores nostrosal pro ratis supraam expressis sub poenis ad hoc constitutis 
absque cuiusvis morae et dilationis interventu de dictis contributionibus per eos, ad quos pertinet, 
responderi faciatis, negligentes veroan in solvendo et contumaces per pignorationes et alias poenas solitas 
ad solvendum easdem contributiones compellatis, pro officio nostroao et gratia nostra facturi. Datum in 
conventione generali Cracoviensi die sanctorum Fabiani et Sebastiani martirumap, anno Domini millesimo 
quingentesimo tricesimo secundo [20 I 1532], regni vero nostri anno vigesimo quintoaq. Ad mandatum 
Regiae Maiestatis propriumar. 

Exactores publicarum contributionum in terris Maioris Poloniaeas: Exactores terrarum: Ioannes 
Splawsky iudex et exactor Posnaniensis, Petrus Konarzewsky iudex et exactor Kalissiensis; Siradienses 
Ioannes Glowaczki Siradiensis et Schadkouiensis districtuum exactor, Ambrosius Dziwiss Piotrcouiensis 
et Radomscensis districtuum exactor; Wielunenses Nicolaus de Opporow succamerarius et exactor 
Wielunensis; Brzestenses Ioannes Swyąthoslawsky exactor Brzestensis; Iuniwladislauienses Florianus 
Comorowsky thesaurarius Brzestensis et exactor Iuniwladislaviensis; Dobrzinenses Martinus Chodowsky 
exactor; Lancicienses Valentinus Nagorsky subpincerna Lanciciensis et exactor; Plocenses Ioannes 
Ossniczki dapifer et exactor; Rauenses Ieronimus Ląkowski exactor; Gostinenses Albertus Grabski 
exactor; Sochaczouienses Felix Mykolaiewsky iudex et exactor; palatinatus Masouiae Paulus Sziekliczki 
Czernensis, Valentinus Gloskowski Warsouiensis et Nvrensis, Stanislaus Szienyczki capitaneus Livensis 
et exactor, Ioannes Dziergowski dapifer et exactor Cziechanouiensis et districtuum, Michael Czirnyczki 
subiudex Cziechanouiensis, exactor Makoviensis et Rozanensis, Alexander Ilowsky pincerna et exactor 
Wisnensis et Lomzensis, Alexius Czibulsky subiudex et exactor Wissegradiensis, Andreas Lelowsky 
Zakroczimensis exactor. 

Exactores publicarum contributionum in terris Minoris Poloniaeat: 
In terra et palatinatu Cracoviensi. In districtibus Cracouiensi et Proschewiensi Felix Ligąza 

burgrabius castri Cracouiensis; in districtibus Czchowensi et Byecensi Nicolaus Thassiczski subiudex 
terrae Cracouiensis; in districtibus Kxianzensi et Laelowiensi Erasmus Schepanowski. In palatinatu 
Sandomiriensi. In districtibus Sandomiriensi et Pyelsnensi Stanislaus Domarath; in districtibus 
Radomiensi et Opocznensi N. Potrukowski; in districtibus Vislicensi et Chanczinensi Nicolaus 
Nassilowski. In palatinatu Lublinensi Andreas Lassota succamerarius et subiudex terrae Lublinensis. In 
palatinatu Belzensi non designatus fuit exactor hic in conventu propter absentiam palatini et dignitariorum 
ac officialium terrae Belzensis sed designatio eius reiecta erat illuc ad terram Belzensem. In palatinatu 
Russiae Nicolaus Dersnyak iudex terrae Premisliensis. In palatinatu Podoliae Andreas Czermyensky. 

III. a-LITTERAE DUCILLORUM QUAE CZOPOWE DICITUR-a

Sigismundus Dei gratia rex Poloniae etc. Universis et singulis principibus tam ecclesiasticis quam 
saecularibus, reverendissimis ac reverendis in Christo patribus, dominis archiepiscopis, episcopis necnon 
magnificis, generosis, nobilibus, famatis et providis, palatinis, castellanis, capitaneis, terrigenis, nobilibus, 
officialibus et eorum vicesgerentibus, heredibus, advocatis, scultetis, civitatumque et oppidorum tam 
nostrorum quam quorumcunque subditorum nostrorum magistris civium, consulibus et communitatibus et 
generaliter similibusb subditis nostris 

spiritualibus et saecularibus cuiuscumque status, conditionis et praeeminentiae existentibus, bona 
quaecumque tam spiritualia quam saecularia, civitates, oppida, villas, tabernas, possessiones et alia bona 
quocumque nomine nuncupata habentibus et signanter in terrac et districtibus eius existentibus, sincere et 
fidelibus nostris dilectis, salutem et gratiam nostram regiam. Sincere et fideles nobis dilecti. 

Noveritis communi omnium tam spiritualium quam saecularium consiliariorum nostrorum et 
nuntiorum terrestrium in conventu generali Cracouiensi congregatorum voto et concordi voluntate 
exactionem ducillorum, quae czopowe dicitur, multis et arduis necessitatibus reipublicae ita exigentibus, 
decretam esse, quae inchoarid debet a festo Annuntiationis sanctae Mariae proximo [25 III 1532] et 
continuari per integrum annum ad aliud festum Annuntiationis sanctae Mariae inclusive anni millesimi 
quingentesimi tricesimi tertii, exigetur autem et solvi ac exigi debebit eadem ipsa contributio ducillorum 
secundum antiquam consuetudinem modo videlicet infrascripto, ut quilibet cerevisiam coquens venalem 
ex quibuscumque braseis fuerit eadem ipsa cerevisia cocta, hoc est sive ipsa brasea sint civium et 
dominorum sive ex molendinis provenientia et emensurata sive domi facta a quolibet vase singillatim vel 
coctura ipsius cerevisiae, iuxta locorum consuetudinem ante hac observatam exactionem ipsam ducillorum 
in manus infrascripti exactoris fideliter solvat, ita ut a maiori coctura alias warve plures grossi solvantur et 
a minori pauciores iuxta vasorum numerum et quantitatem et exactoris quantitatemf, quam, ubi opus et 
quotiens expediens erit nostra auctoritate faciet et constituet notariosque et custodes tam in civitatibus et 
oppidis quam etiam in villis iuxta arbitrium suum exactor etiam ipse deputabit et iuramento corporali ad 
fidelitatem illos astringet. Ternarii vero more vetusto circa quemlibet grossum solvendi pro civitatum et 
oppidorum reparatione conserventur. Tabernatores vero singuli cerevisiam coquentes vel coctam 
a dominis tam spiritualibus quam saecularibus ad propinandum recipientes, a quolibet vase mensurae 
civilis teneantur per unum grossum in manus exactoris persolvere. Item a medio vase vini alias pvlkvffek
florenus unus cum triginta quadrantibus solvendus. Item a dreilink sive Seremiensi vase vini duo floreni 
cum sexaginta quadrantibus solvendi. Item a quolibet barilli malmatici vel vini Italici unus orth cum 
septem ternariis solvatur. A barilli vero simplicis vini duo grossi solvantur et duo ternarii. A medonis vase 
communi duo grossi cum duobus ternariis. A cerevisia advectitia sive externa ut Swidnicensi, 
Glogowiensi, Theschnensi, Bernouiensig et alia quacumque a quolibet eius vase duo grossi solvantur. Et 
quicumque non soluta prius exactione praefata cerevisiam, vinum, medonem, malmaticum et alium 
quemcunque potum ex praedictis vendere et propinare in fraudem reipublicae praesumpserit, totum illud, 
in quo fraudem commisit seu committere voluit, irremissibiliter ammitteth et ad poenam regalem 
solvendam, quoties id fecerit, obligabitur. Capitaneusque loci in tales omnes et singulos fraudem 
huiusmodi committentes animadversionem debitam veritate rei cognita, non habendo respectum ad 
quempiam, irremissibiliter exequatur. Ad quam quidem exactionem colligendam diligenterque et fideliter 
exigendam in ipsa terrai et districtibus eiusj constituimus. Vobis omnibus et singulis, quorum interest, 
mandamus, quatinus praefato exactori sive ab eo substituto de ipsa exactione ducillorum respondeatis et 
responderi faciatis. Vos vero locorum capitanei eos, qui rebelles vel negligentes erunt et quos ipse exactor 
deferet, per pignorationes solitas ad solutionem huiusmodi exactionis compellatis sub poenis nostris contra 
negligentes capitaneos in novis et antiquis statutis descriptis et pro gratia nostra aliter non facturi. Datum 
in conventione generali Cracoviensi die sanctorum Fabiani et Sebastiani martirum, anno Domini 
millesimo quingentesimo tricesimo secundo [20 I 1532], regni autemk nostri anno vigesimo quinto. Ad 
mandatum Regiae Maiestatis proprium. 

